
ESPAÑOLAK ETA MORUAK 

Erdi lotan bezela 
joan dari aspaldiyan 
iñoren parragarri 
geunden Españiyan; 
argatikan moruak 
ausardi aundiyan 
artu nai zuten legoi 
zarra oñ-azpiyan 
ta gaztiak azaldu 
zaizkate kabiyan. 

Zar ichuran daguen 
legoya chimutzat, 
artuko zuten bada? 
¡Oyek astaputzak! 
Berak nola diraden 
animali utsak 
izan arren Koran ta 
Maoma laguntzat 
astinduko dizkate 
chilabako autsak. 

Españiyan biyotzak 
daude chit jasuak, 
legoya esnatu du 
chimu erasuak: 
baleudezke seguru 
joan diran gasuak 
ayentzako dauzkala 
beren gurasuak 
malko bat illentzako 
bizinzat besuak. 

